
TALABALARDA YOZMA NUTQ KOMPETENSIYASINI
SHAKLLANTIRISH VA XALQARO BAHOLASH MEZONLARI TAHLILI

Alimardonova Malika Botir qizi,
Soliq qo‘mitasi huzuridagi Soliq Oliy Maktabi dotsenti v.b

Annotatsiya: Mazkur maqolada zamonaviy xalqaro ta’lim muhitida talabalarning
yozma nutq ko‘nikmalarini shakllantirish va ularni baholashning nazariy-metodologik
asoslari tahlil qilingan. Yozma nutqning kognitiv va kommunikativ xususiyatlari, turli yozma
janrlarni baholashga doir xorijiy va mahalliy olimlarning ilmiy qarashlari qiyosiy o‘rganilgan.
Shuningdek, xalqaro miqyosda tan olingan TOEFL, IELTS va CEFR tizimlarida yozma ishlar
(insholar)ni baholash mezonlari, ularning o‘ziga xos jihatlari hamda talabalarning til
kompetensiyasini aniqlashdagi ahamiyati ochib berilgan. Maqola yakunida ta’lim jarayonida
yozma nutqni baholashni takomillashtirish yuzasidan ilmiy-amaliy tavsiyalar berilgan.

Tayanch so‘zlar: yozma nutq, yozma malakalar, baholash mezonlari, xalqaro testlar,
TOEFL, CEFR, IELTS, akademik yozuv, insho, pedagogik yondashuv.

ФОРМИРОВАНИЕ КОМПЕТЕНЦИИ ПИСЬМЕННОЙ РЕЧИ У СТУДЕНТОВ И
АНАЛИЗ МЕЖДУНАРОДНЫХ КРИТЕРИЕВ ОЦЕНИВАНИЯ

Алимардонова Малика Ботир кизи,
и. о. доцента Высшей школы налогообложения при Налоговом комитете
Аннотация (Русский): В статье проанализированы теоретико-

методологические основы формирования и оценивания навыков письменной речи
студентов в современной международной образовательной среде. Рассмотрены
когнитивные и коммуникативные особенности письменной речи, а также проведен
сравнительный анализ научных взглядов зарубежных и отечественных ученых на
оценивание различных письменных жанров. Кроме того, освещены критерии
оценивания письменных работ (эссе) в международно признанных системах TOEFL,
IELTS и CEFR, их специфические особенности и значение в определении языковой
компетенции студентов. В заключение приведены научно-практические рекомендации
по совершенствованию оценивания письменной речи в учебном процессе.

Ключевые слова: письменная речь, навыки письма, критерии оценивания,
международные тесты, TOEFL, CEFR, IELTS, академическое письмо, эссе,
педагогический подход.

DEVELOPING STUDENTS’ WRITTEN COMMUNICATION COMPETENCE AND
ANALYSIS OF INTERNATIONAL ASSESSMENT CRITERIA

Alimardonova Malika Botir qizi,
Acting Associate Professor at the Higher School of Taxation under the Tax Committee

Abstract (English): This article analyzes the theoretical and methodological
foundations of developing and assessing students' writing skills within the modern
international educational environment. It examines the cognitive and communicative features
of written speech and provides a comparative analysis of domestic and foreign scholars'
scientific views on evaluating various written genres. Additionally, the study highlights the
criteria for assessing written works (essays) within internationally recognized systems such as
TOEFL, IELTS, and CEFR, their specific features, and their significance in determining
students' language proficiency. Scientific and practical recommendations for improving the
assessment of written speech in the educational process are provided in conclusion.

Key words: written speech, writing skills, assessment criteria, international tests,
TOEFL, CEFR, IELTS, academic writing, essay, pedagogical approach.

Kirish: Bugungi xalqaro ta’lim muhitida yozma nutq tobora muhim ahamiyat kasb
etib bormoqda. Axborotni qabul qilish va uzatishda yozma muloqotning roli oshib borishi
talabalardan o‘z fikrlarini yozma ravishda ravon va mantiqiy bildirish ko‘nikmasiga ega
bo‘lishni talab qiladi. Yozma nutq shunchaki ma’lumotlarni uzatish vositasi bo‘libgina
qolmay, balki fikrlarni tushuntirish va rivojlantirishda kognitiv vazifani bajaradi. Shuningdek,
u axborot, adabiyot va madaniyatni jamlash hamda saqlab qolish xususiyatiga ega bo‘lgan
shaxsiy vosita hisoblanadi.
Pedagogika va baholash jarayonida ushbu jihatlar alohida e’tiborga olinishi lozim. Chet el
olimi S.Hood ta’kidlaganidek, “turli yozma janrlarni turlicha baholash kerak”, chunki
ekspozitsiyalar talabalarning ijtimoiy maqsadlari va tezis atrofidagi argumentlari asosida
baholanadi.

Yozma ishlarini baholash yondashuvlari va mavjud muammolar
Talabalarning yozma ishlarini odatiy beshta omil bo‘yicha baholash mumkin: ravonlik,

mazmun, moslik, sintaksis va so‘z boyligi. Talabaning turli matn tuzilmalari va janrlari
bo‘yicha yozish faoliyati to‘g‘risida to‘liq tasavvurga ega bo‘lish uchun yozish namunalarini
turli maqsadlar bo‘yicha baholash zarur.

Amerikalik olimlar D.Ferris va J.Hedgcock ta’kidlaganidek, o‘quvchilarning yozish
faoliyatini baholashda o‘qituvchilar ayrim qarama-qarshiliklarga duch kelishadi. Yozuvni
baholash ko‘pincha natijaga yo‘naltirilib, jarayonlarni hisobga olmaydigan institutsional
testlarga asoslanadi.

Angliyalik ESP yozuv malakalari bo‘yicha mutaxassis M.Reicheltning tadqiqotlari
shuni ko‘rsatdiki, dunyoning turli mamlakatlaridagi universitet talabalari tor doiradagi yozma
o‘quv dasturlari orqali o‘qitib kelingan. Bu esa nutq, fikr, o‘rganuvchi va janrlar kabi
zamonaviy yozish muammolarining cheklanishiga olib kelgan. R.Schoonen, P.Snellings va
boshqa tadqiqotchilar chet tilida yozma ishlarning konseptual yoki mafkuraviy istiqbollariga
e’tibor qaratish muhimligini ta’kidlashadilar.

Xalqaro baholash tizimlari (TOEFL, IELTS, CEFR) tahlili
Hozirgi kunda o‘qituvchilar va talabalar uchun xalqaro til sertifikatlariga ega bo‘lish

asosiy talablardan biriga aylandi. Xalqaro tan olingan baholash tashkilotlaridan CEFR,
TOEFL va IELTS tizimlarining yozish qismini tahlil qilamiz.

TOEFL testida yozma qismni baholash
TOEFL – ingliz tilini chet tili sifatida bilish darajasini aniqlovchi standartlashtirilgan

ob’ektiv test tizimidir. Yangi versiyadagi TOEFL iBT testida ikkita insho yozish talab etiladi:
1. Integratsiyalashgan topshiriq: Qisqa matnni o‘qish (3 daqiqa, 200–220 so‘z) va shu

mavzu bo‘yicha ma’ruza tinglab, ularni umumlashtirib insho yozish (20 daqiqa, 150–
225 so‘z).

2. Mustaqil insho: Taklif etilgan polemik mavzu bo‘yicha o‘z nuqtai nazarini "yoqlab"
yoki "qarshi" dalillar keltirib insho yozish (30 daqiqa, 300 tagacha so‘z).

İngliz olimi J.Gear fikricha, insholar avtomatik tarzda emas, balki ikki mustaqil baholovchi
tomonidan quyidagi mezonlar asosida baholanadi:

 Mavzuga muvofiqligi;
 Ish tuzilmasi va mantiqiy ketma-ketlik;
 Tezislarni tasdiqlovchi argument va misollar;
 Leksik birliklar va grammatik tuzilmalar zaxirasi;
 Grammatik, imlo, tinish belgilar va stilistik to‘g‘rilik.

1-jadval: TOEFL testining yozma qismini baholash mezonlari (6 ballik
shkala)

Ball Imtihon topshiruvchilar tomonidan ko‘rsatilgan ko‘nikma va malakalar

Ball Imtihon topshiruvchilar tomonidan ko‘rsatilgan ko‘nikma va malakalar

6 Mavzuni to‘liq ochib beradigan izchil, mantiqiy tuzilgan insho. Yetarli misollar,
xilma-xil lug‘at va grammatik to‘g‘rilik mavjud (kichik xatolar bo‘lishi mumkin).

5 Mavzuni yaxlit yoritgan, izchil va yaxshi tashkil etilgan insho. Asosiy fikr misollar
bilan tasdiqlangan, ayrim grammatik xatolar uchrashi mumkin.

4 Maqbul insho. Mavzu qisman yoritilgan, tashkiliy tuzilish va mantiqiy qurilishda
ayrim kamchiliklar bor.

3 Mezonlarga to‘la javob bermaydi. Mavzu deyarli sezilmaydi, jiddiy mantiqiy
buzilishlar va grammatik zaifliklar mavjud.

2 Tashkiliy bog‘liqlik juda zaif yoki yo‘q. Misollar yetarli emas, grammatik
tuzilmalarda jiddiy xatolar mavjud.

1 Mavzuga mos kelmaydi. Mantiqiy va tashkiliy tuzilma yo‘q, jiddiy grammatik
xatolar fikrni tushunishni imkonsiz qiladi.

Off Mavzu ochiqlanmagan.

NR Hech qanday insho yozilmagan.

Xulosa va amaliy tavsiyalar
Xulosa o‘rnida ta’kidlash joizki, talabalarning yozma nutq ko‘nikmalarini

rivojlantirish va xalqaro standartlar asosida baholash zamonaviy ta’lim tizimining ustuvor
vazifalaridan biridir. TOEFL, IELTS va CEFR kabi xalqaro tizimlarning mezonlari yozma
ishlarda faqatgina imlo va leksikani emas, balki diskursiv tafakkur, mantiqiy ketma-ketlik va
argumentatsiya qobiliyatini birinchi o‘ringa qo‘yishini ko‘rsatdi.
Mazkur tadqiqot natijalaridan kelib chiqqan holda quyidagi 4 ta amaliy tavsiyani taklif
etamiz:

1. Xalqaro mezonlarni o‘quv jarayoniga integratsiya qilish: Oliy ta’lim
muassasalarida talabalarning yozma ishlarini baholashda TOEFL va IELTS
standartlarining talablarini (argumentatsiya, mantiqiy tuzilma, leksik-grammatik
boylik) bosqichma-bosqich joriy etish lozim.

2. Jarayonga yo‘naltirilgan yondashuvni kuchaytirish: Yozma ishlarni faqat yakuniy
baholash (summative) bilan cheklanib qolmay, matnni qoralama variantdan boshlab
shakllantirish (formative assessment) va bosqichma-bosqich tahlil qilish amaliyotini
kengaytirish kerak.

3. Kompleks topshiriqlardan foydalanish: Talabalarning akademik yozuv
ko‘nikmalarini o‘stirish uchun o‘qish, tinglash va yozishni o‘zaro bog‘lovchi
integratsiyalashgan topshiriqlarni amaliy darslarga tatbiq etish maqsadga muvofiqdir.

4. Pedagoglarning baholash malakasini oshirish: O‘qituvchilarning yozma ishlarni
xolis, shaffof va standartlashtirilgan tarzda baholash ko‘nikmalarini rivojlantirish
bo‘yicha maxsus seminarlar tashkil etish zarur.

